He ngohe aromatawai ā-roto Pūtaiao 3.2B v1 mō te Paerewa Paetae 91819
TĀ TE KAIAKO WHĀRANGI

Ngohe Aromatawai: Ka pārekareka tātou?
Paerewa Paetae Pūtaiao 91819: Te arotake i tā te Māori titiro i te raweke ira
Aronga: Pūtaiao 3.2B v1
Whiwhinga: 4

Te Horopaki
I te ngohe nei ka whakarite koe i te pūrongo hei whakahonohono i ngā huatau pūtaiao ki te hangarau o te rāwekeweke ira, arā, o te hurinaha ira e hangaia ai te taiaki huka mā ngā tāngata kua pāngia ki te matehuka momo 2. Ka whakaatu, ka parahau, i ō whakaaro o te whakamahi i taua hangarau me ngā pānga ki ngā tikanga me ngā whakapono Māori.
Ka rangahau koe i te pānga o te matehuka momo 2 ki a ngāi Māori nō mua i te taenga mai o Tauiwi, ā, mohoa ake nei. Ka torotoro hoki koe i te whanaketanga o te hanga i te taiaki huka nō te tīmatanga o te rautau 20, ā mohoa ake nei. Ka āta whakaaro koe i ngā pānga o te taiaki huka i puta ake rā i ngā mahi rāwekeweke ira ki a ngāi Māori e raruraru ana i te matehuka.
Ka aromatawaingia te pūrongo ki te āta parahau i ō whakaaro mō ngā pānga o te hangarau hurinaha ira ki a rātou e raruraru ana i te matehuka momo 2 e ai ki ngā tikanga me ngā whakapono o ngāi Māori. 

Hei Mahi
1. Ka rangahau koe i te pānga o te matehuka momo 2 ki a ngāi Māori nō mua i te taenga mai o Tauiwi, ā mohoa ake nei. Ina taea, me whai hoki ngā kōrero a rātou e ora ana i te taiaki huka.
2. Ka torotoro koe i te whanaketanga o te hanga i te taiaki huka nō te tīmatanga o te rautau 20, ā mohoa ake nei. Me āta aro ki te hangarau hurinaha ira hei tiaki i te hunga e raruraru ana i te matehuka momo 2.
3. Ka āta tātaritari i ngā kitenga o ngā mahi rangahau me te torotoro.
4. Ka matapaki i ngā pānga o taua hangarau rāwekeweke ira ki ngā tikanga me ngā whakapono a ngāi Māori, me te aro ki a rātou e ora ana i te taiaki huka.
5. Kōtuituihia aua kōrero kia takoto mai hei pūrongo.
6. Whakarārangihia ngā puna kōrero i torona rā e koe. Whakamihia hoki te hunga i whakauru atu.
Kei wareware, me whakariterite e koutou ko te ranga te roanga o te wā e tutuki ai ngā mahi katoa.

